
	1. Արտաքին գործերի նախարարություն
	07.11.2022թ.

	
	N1111/50943-22

	Հայաստանի Հանրապետության և Եվրոպական հանձնաժողովի միջև «ԵՄ դիմակայունության գործիքը Հայաստանի համար» ֆինանսավորման համաձայնագիրը (այսուհետ՝ Համաձայնագիր) ստորագրվել է 2022 թվականի հոկտեմբերի 3-ին և 28-ին:
Համաձայնագրին համապատասխան ԵՄ-ն համաձայնվում է ֆիանսավորել Համաձայնագրով սահմանված գործողությունը, իսկ Հայաստանի Հանրապետությունը համաձայնվում է ընդունել այդ ֆինանսավորումը: ԵՄ օժանդակության չափը կազմում է 23.000.000 եվրո: 
Ծրագրի ընդհանուր նպատակն է աջակցել ՔՈՎԻԴ-19 համավարակից եւ Լեռնային Ղարաբաղում եւ դրա շուրջ տեղի ունեցած ռազմական գործողություններից հետո ներառական, դիմակայուն եւ կայուն սոցիալ-տնտեսական վերականգնմանը եւ աճին:
Ծրագրի բազմաթիվ գործողություններ կկենտրոնանան Հայաստանի հարավային շրջանի՝ Սյունիքի վրա, որն էականորեն տուժել է Լեռնային Ղարաբաղում եւ դրա շուրջ տեղի ունեցած ռազմական գործողություններից եւ դրանց հետեւանքներից:
Ծրագրի հատուկ նպատակներն են՝ մասնավոր հատվածում ակտիվ մրցակցային դաշտ ստեղծելը՝ ներդրումներ ներգրավելու միջոցով և սոցիալական պաշտպանության հզորացումը:
Սույն ծրագիրը համահունչ է «ԵՄ-Հայաստան համապարփակ եւ ընդլայնված գործընկերության» համաձայնագրին, ՄԱԿ-ի կայուն զարգացման նպատակներին, «ԵՄ-Հայաստան 2021-2027թթ. բազմամյա ինդիկատիվ ծրագրին, ինչպես նաև ՀՀ կառավարության առաջնահերթություններին:
Համաձայնագիրն ուժի մեջ է մտնում այն օրվանից, երբ Հանձնաժողովը Գործընկերոջ կողմից ստանում է դրա ուժի մեջ մտնելու համար անհրաժեշտ ներքին ընթացակարգերն ավարտելու մասին ծանուցում:
Ելնելով վերոգրյալից և առաջնորդվելով «Միջազգային պայմանագրերի մասին» օրենքի 11-րդ հոդվածի դրույթներով՝ ՀՀ վարած արտաքին քաղաքականության տեսանկյունից՝ Հայաստանի Հանրապետության և Եվրոպական հանձնաժողովի միջև §ԵՄ դիմակայունության գործիքը Հայաստանի համար¦ ֆինանսավորման համաձայնագրի վավերացումը կամ հաստատումը նպատակահարմար է։
	Ընդունվել է ի գիտություն

	2. Արդարադատության նախարարություն
	14.11.2022թ.

	
	N //50366-2022

	Ֆինանսավորման համաձայնագիրը չի պարունակում ՀՀ օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում ենք, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Ֆինանսավորման համաձայնագիրը  ենթակա կլինի վավերացման ՀՀ Սահմանադրության  116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթներով:
	Ընդունվել է ի գիտություն

	3. Ֆինանսների նախարարություն
	15.11.2022թ.

	
	N01/5-2/19904-2022 

	Հայաստանի Հանրապետության ու Եվրոպական հանձնաժողովի միջև 2022 թվականի հոկտեմբերի 3-ին և 28-ին ստորագրված «ԵՄ դիմակայունության գործիքը Հայաստանի համար» ֆինանսավորման համաձայնագրով Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է ի գիտություն

	4. Տարածքային կառավարման և ենթակառուցվածքների նախարարություն
	04.11.2022թ.

	
	NԳՍ//29715-2022

	Հայաստանի Հանրապետության և Եվրոպական հանձնաժողովի միջև 2022 թվականի հոկտեմբերի 3-ին և 28-ին ստորագրված «ԵՄ-ն դիմակայունության գործիք Հայաստանի համար» ֆինանսավորման համաձայնագրով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն



